
TRIBUNE LIBRE 

Azkenean, kosta izan bada ere, 
elkarturik dauzkagu Donostian 
"navarro"ak eta "vascongadoak". 
"Zazpiak bat" urrun bada ere, horra 
hor, eskuz-esku, "irurac bat"-en al-
dekoak eta "Navarra españolisima"-
ren aldekoak Loretope-gaineko jau-
regi gorri ederrean baturik. 

Ba al legoke miresgarriagorik ? 
Gomara eta Leizaola (junior) ba-

tera" mintzatu dira. Zer esan dute ? 
"Autobideari bai" ; projektu horren 
o b r a t z e t i k p a s a t z e n b a i t i r a 
"demokrazia" eta "herri-nahiaren er-
respetua". Omen... 

Eta gauzak honetaraz gero, zilegi 
bekit neure iritzi pertsonala argi eta 
garbi azaltzea. 

Beti pentsatu izan dut nik, eta 
gaur bertan ere horretantxe nago, 
Iruñea eta Donostia lotzen dituen 
errepidea ondu beharra dagoela ; eta 
abertzale batek nekez joka deza-
keela nafartarrak eta baskongadoak 
urruntzearen alde. Gaur egun dagoen 
lotura (aski du irakurleak Donostia-
Iruñea berebilez edozein astegunez 
burutzea) defenditu ezina da ; eta are 
gutxiago abertzaletasunaren aldetik. 
Hau garbi dago. 

Hots, gaur Miramar jauregian 
onartu den agiriak, helburu bakar 
bat dauka : «impedir que una mino-
ría se oponga a la opinión mayorita-
ria vasco-navarra» (1). 

Hain zuzen ere, orain dela egun 
gutxi, Gasteizko legebiltzarrak, aho-

batez, autodeterminazio prozesua 
abiarazteko projektuari esan dio 
«ez». «Un no por unanimidad» (2), 
irakurri genuen prentsan. 

Hots, benetan dirudi "Pacto'ko 
partiduek hor gutxiengo baten nahia 
atera nahi dutela aur re ra ge-
hiengoaren kontra. 

Zeren-eta herri honetan gehien-
goak benetan nahi baldin badu Es-
painiaren barruan egon, eta auto-
determinaziorari uko egin, boron-
date hori nabarmen agertuko bailit-
zateke herri-kontsulta batean. 

Ez dute hori sinesten, ordea. In-
d e p e n d e n t z i a r e n a u r k a k o a k 
gutxiengoa dira, eta badakite ; eta 
horregatik, kontsulta ez galtzeko, 
autodeterminaziorako bidea hesten 
dute. Eta, horrela, "minoria"ren 
nahia inposatzen dute. 

Hori baino okerrago : Gasteizko 
Legebiltzarrak berak onartua baitu, 
ideien mailan behintzat, Euskal 
Herriaren eskubide sakratu hori. 
Paktoko alderdi ez-sukurtsalistek, 
hitz batez, desbideratu egiten dituzte 
bai Gasteizko erabaki nagusiak, bai 
berorien partidu oinarrien nahia. 
Hautetsiak hautesleen kontra 
agertzen. 

Autobide ofizialaren etsaiek, hain 
zuzen, desbideraketa fenomeno 
berbera gertatua dela uste dute. Eta 
horregatik proposatzen dute herri-
kontsulta berezia, "referendum" bat, 
partiduen zuzendaritzak hautes-
leengandik urrundu diren segurant-
zian. Zergatik ez kontsulta hori egin-
go ? Zergatik, batez ere, gehiengoa-
ren nahia berekin dagoela sinesten 
baldin badute ? 

Ez dut nik sekula pentsatu (eta 
orain ere ez) Euskadiren ardatza 
autobide honi buruzko eztabaida 
luze honen baitan dagoenik. Gure 
ardatza euskara da ; eta euskara 
bermatzeko behar den botere-maila 
lortzeko bide bakarra autodeter-
minazioan funtsatzen da. Hori uste 
dut 

Bigarren mailako kraskagune 
horretan denak kokatu, eta horda-
goa hor botatzea, oso tristea dela 
iruditzen zait. Arriskugarria izateaz 
gain. Burubideak hau idarokitzen 
digu denoi : okerragotara gabe, eta 
herri-kontzulta batez, molda daite-
keen arazo honetan, enbidoei eta 
hordagoei uztea. 

Eta baskongadoak eta nafartar-
rak elkartuko direnean, helburuak 
eta bideak hobeki hautatzea. 

Beste guztia oso maxkarada 
hitsa eta tristagarria da. 

(1) empecher q u ' u n e minori te s 'oppose a 
l 'opinion majori taire vasco-navar ra i se . 
(2) Non a l 'unanimite. 


